
A.L. 175 ta’ l-2010

ATT DWAR L-IMPIEGI U R-RELAZZJONIJIET 
INDUSTRIJALI

(KAP. 452)

Regolamenti ta’ l-2010 li jemendaw ir-Regolamenti dwar
Dritt ta’ Leave tal-Ġenituri

BIS-SAĦĦA tas-setgħat mogħtija bl-artikoli 10 u 48 (2) ta’ 
l-Att dwar l-Impiegi u r-Relazzjonijiet Industrijali, il-Prim Ministru 
għamel dawn ir-regolamenti li ġejjin:-

1.  It-titolu ta’ dawn ir-regolamenti hu Regolamenti ta’ l-2010 
li jemendaw ir-Regolamenti dwar Dritt ta’ Leave tal-Ġenituri, u 
għandhom jinqraw u jiftiehmu ħaġa waħda mar-Regolamenti ta’ 
l-2003 dwar Dritt ta’ Leave tal-Ġenituri, hawn iżjed ’il quddiem 
imsejħin “ir-regolamenti prinċipali”.

2.  Ir-regolament 7 tar-regolamenti prinċipali għandu jiġi 
emendat kif ġej:

(a)  minflok is-subregolament (1) għandu jidħol dan li 
ġej:

“(1)  Prinċipal li jirċievi avviż għal leave tal-
ġenituri kif stipulat fir-regolament 6 jista’ jipposponi 
temporanjament l-għoti tal-leave tal-ġenituri għal 
raġunijiet ġustifikabbli relatati ma’ kif isir ix-xogħol fuq 
il-post tax-xogħol.”; u

(b)  minflok il-paragrafu (d) tas-subregolament (2) 
tiegħu, għandu jidħol dan li ġej:

“(d)  meta l-post tan-negozju jkun intrapriża 
żgħira li tħaddem mhux iżjed minn għaxra min-nies, 
sakemm il-prinċipal jikkonsulta mal-impjegat biex 
jiġu stabbiliti dati alternattivi meta dak il-leave jista’ 
jittieħed, hekk li jiġi evitat il-posponiment indefinit tal-
leave tal-ġenituri li jkun ġie mitlub;”. 

Titolu.

A.L. 225 ta’ l-2003.

Jemenda r-regolament 
7 tar-regolamenti 
prinċipali.

